
Hivuliqti Uqaqtait Aallannguqtirniit Kavamatkunni Havaktit 
 
IQALUIT, Nunavut (Aktuupa 30, 2009) – Hivuliqti Eva Aariak uplumi uqaqtuq ukuninnga 
aallannguqtunik atan’nguyani Kavamaani Nunvut.  
 
Alain Barriault tikkuaqtauniaqtuq Angayuqqaanguluni Nunavut Igluliqiyiryuatkut havkavianut 
Tissaipa 7, 2009mi.  Mr. Barriault piyauyuq uuktuqhimayunit qiniqhiaplutik havaktikhamik. Mr. 
Barriault 20-nik ukiunik havakhimayuq iglukhanik nappaqtirinikkut pihimanikkullu, unalu 
kingullikkut havaqatigihimaplugit Nunattiami Igluliqiyiryuangit Nunavut Igluliqiyiryuangitalu 
Arviani Iqalungnilu.  Ayuittiaqhimayuq ayurnaqtunik havagiamini Iliharyuummirvingnit 
naunaitkuttiqhimapluni Havaariyakhanut Aulapkainirmi.  
 
“Quviahuktunga tunngahuktinnapku Mr. Barriault atan’nguyaqaraviptingnut,” uqaqtuq Hivuliqti 
Aariak. “Ministat Katimayiit qangannuaq pitquiyut hanatqupluta qanuriliurutikhanik 
amigiriangani iglukhanik tamaani nunami. Mr. Barriault aulapkainikkut havakhimayuq 
ayunngiplunilu nappaqtirinikkut iglukhanik Nunavunmi. Hapkua ayunngitait ayuiqhimayaillu  
ikayuutigiyait hivuliqhiyaangani Igluliqiyiryuatkut tuniyaitigut uvani kavamatkut tamaani 
hivlliutiumayaanut.”  
 
Tikkuaqtauniq piyaaat havaguirmat Peter Scott, Angiyuqqaaqnguyuugaluaq Iipu 2003mit. 
“Quyagiumayara Mr. Scott havakhimangmat amigaittunik ukiunik Nunavut igluliqiyiryuatkunni, 
nakuutquplugulu hivunikhaagut,” uqaqtuq Hivuliqti Aariak. David Akoak, Iqalungm,iutaq 
aippauyuq Tugliata Ikhivautaliup Kuapuliissitkunni, Angiyuqqaaqngullangniaqtuq Mr. Barriault  
havakvikhaata tikilvikhaa nutaqqilugu.  
 
“Quviahuktunga qaiffaarmat Alain Nunavunmut,” uqaqtuq Hunter Tootoo, Minista Nunavunmi 
Igluliqiyiryuanut. “Ilihimayaat havaktit Kuapuliissitkunni ayunngitanilu aturniarmagit havakhuni 
kavamaptingni nakuuhittiaqhimmaarhuaqhugu iglukhaqarniq Nunavunmiunut.”  

